
ZABALKETARI  
BURUZ

Zabalketa elkartea GGKEa da (Garapenerako Gobernuz Kanpoko Erakundea), 1991ean 
sortua. Egoitza nagusia Getxon dauka, Bizkaian, eta ordezkaritza txiki bat du Donos-
tian, Gipuzkoan, baita bulego bat ere Boliviako Santa Cruz hirian.

Zabalketak mundu solidario, inklusibo, bidezko eta jasangarria eraikitzeko lan egiten 
du, eta, horretarako, garapenerako lankidetza proiektuak garatzen ditu Hegoaldeko 
zenbait herrialdetako landa-eremuetan, herritarrekin eta tokiko erakunde eta gober-
nuekin batera. Une honetan Zabalketa lankidetza lanean ari da Bolivian, Kolonbian, 
Perun, Nigerian eta Filipinetan.

Zabalketa hasiera-hasieratik dago konprometitua Gizarte Eraldaketarako Hezkun­
tzarekin (GEH), eta, horretarako, irakasleak trebatzen ditu, hezkuntza-materialak 
prestatzen ditu, eta partaidetzako metodologiak garatzen ditu. Metodologia horiek 
Euskadiko gazteekin aplikatzen dira, bai ikasgeletan, bai hezkuntza ez-formaleko gu-
neetan.

Zabalketan, hezkuntza formaleko nahiz ez-formaleko eta informaleko hezkuntza- 
prozesu gisa ulertzen dugu Gizarte Eraldaketarako Hezkuntza (GEH). Prozesu horren 
bidez, jakintza, gaitasun eta balio batzuk garatu eta bultzatu nahi dira pertsonengan, 
maila lokalean eta globalean gertatzen denaz kontzientzia kritikoa izateko, mundu 
bidezkoagoa, solidarioagoa eta jasangarriagoa eraikitzeko konpromisoa eta parte- 
hartzea bultzatuz.

Gizarte Ekintzaren esparruan, 2015az geroztik, SolidaridUP ekimena sustatzen du 
Zabalketak. Ekimen horren bidez, udalerri solidarioen sare bat eraikitzen ari da, herri-
tarrek modu aktiboan eta konprometituan parte har dezaten, komunitate inklusiboak 
eta elkar zaintzekoak sortzeko. Sare horretan denda txikiek, elkarteek, ikastetxeek 
eta udalek hartzen dute parte.

Zabalketak mundu solidario, 
inklusibo, bidezko eta jasangarria 

eraikitzeko lan egiten du

https://zabalketa.org/eu
https://solidaridup.org/eu/

Zabalketak aliantzen eta diziplina aniztasunaren aldeko apustua egin du, eta ho-
rregatik jarri ditu abian, besteak beste, Pobreziaren aurkako borrokan ingurumena-
ren jasangarritasunaren aldeko nazioarteko sarea, eta Landa-eremuko emakumeen  
nazioarteko sarea. Era berean, Euskadiko GGKEen Koordinakundearen, Nirea Sarea-
ren eta Ecosystem Services Partnerhip elkartearen parte da, batzuk aipatzearren.

Komunikazio-lana ere egiten dugu, eta ezagutzaren eraikuntza kolektiboa bultza­
tzen dugu. Horretarako, albisteak eta erreportajeak argitaratzen ditugu gure webgu-
nean eta sare sozialetan; komunikabideekin harremanetan gaude, irratiekin, prentsa 
idatziarekin eta digitalarekin, eta aurrerapenak eta ikaskuntzak partekatzeko aukera 
ematen duten foroak eta jardunaldiak antolatu eta horietan parte hartzen dugu.

https://www.facebook.com/RedSostAmbientalGipuzkoa/
https://www.facebook.com/RedSostAmbientalGipuzkoa/
https://redmujeres.net/
https://redmujeres.net/
https://www.nirea.eus/eu/nirea-sarea-2/
https://www.nirea.eus/eu/nirea-sarea-2/
https://www.es-partnership.org/


SISTEMATIZAZIO-DOKUMENTU 
HONI BURUZ 
Zabalketak Lanbide Heziketako (LH) ikastetxeetako eta Euskal Herriko Uniber
tsitateko irakasleekin eta ikasleekin azken 14 urteotan egindako hezkuntza-lan 
teknikoa jaso da dokumentu honetan. Eusko Jaurlaritzaren Garapenerako Lan-
kidetzaren Euskal Agentziaren (GLEA) laguntza izan du lan horrek.

Hezkuntza-lan honen ardatza da honako 3 elementu hauek bat egitea eta 
ikasgelan sartzea:

Euskadin eta Hegoaldeko herrialdeetan (Bolivia, Peru, Filipinak, etab.) 
egiten ditugun Zabalketa Proiektuak hezkuntza-tresna gisa erabil
tzea Euskadiko goi-mailako ikasketa-mailetan: LH eta Unibertsitatea.

01.

02.

03.

Gizarte Eraldaketarako hezkuntzaren (GEH) balioak, gaitasunak eta 
ikuspegiak garatzea, hala nola elkartasuna, pentsamendu kritikoa, parte- 
hartzea eta giza eskubideak, batzuk aipatzearren; baita Nazio Batuen Ga-
rapen Jasangarrirako Helburuak eta 2030 Agenda txertatzea ere. 

Eta hirugarrenik, Garapenerako Lankidetzaren Tresnak aplikatzea. Honako hauek dira nagusiak: proiektu 
baten bizi-zikloa, arazoen zuhaitza, helburuen zuhaitza eta proiektuaren fitxa.

Zabalketak modu progresibo, elkarrizketatu, integral, malgu eta teknikoan egindako 
hezkuntza-lan horren ondorioz, E·3 Hezkuntza Estrategia sortu da. Estrategia horren 
bidez, toki-mailan eta maila globalean eraldaketa ekosozialerako ekintzak sustatzen 
dira hezkuntzaren eremutik.

Dokumentu honen 2. atalean garatu eta zabalduko dugu E·3 Hezkuntza Estrategiari 
buruzko informazioa.

Dokumentu honek honako helburu hauek bete nahi ditu:

Zabalketatik nahiko genuke dokumentu hau egindako lan zabal eta askotarikoaren 
memoria izatea, eta, aldi berean, gida teknikoa izatea beren taldeekin aplikatu nahi 
duten hezitzaileentzat, zentroentzat eta erakundeentzat. Horretarako, datu kuantita-
tiboak, informazio kualitatiboak eta aplikazio-prozesua bildu ditugu, bai eta eskuratu-
tako ikaskuntzak eta landutako hezkuntza-materialak ere.

Halaber, dokumentu honen bidez, irakasleek eta ikasleek urte hauetan egin dituzten 
ekarpen garrantzitsuak aintzatestea nahi dugu, eta urte hauetan proiektuan parte 
hartuz erakutsi diguten konfiantza eskertzea.

Beraz, dokumentu teknikoa da, eta ikaskuntza-metodologia aktibo berriak sartu 
eta erabiliz bultzatu eta lagundu nahi du, eta ikaskuntza kolektiboaren eta eralda­
tzailearen kulturaren aldeko ekarpena egin.

1.	 
MEMORIA: LANAREN 
JATORRIA ETA GARAPENA 
GOI MAILAKO HEZKUNTZA



ZABALKETAREN USTEZ, 

HEZKUNTZAK, BERE 

MODALITATE GUZTIETAN 

AHALBIDETZEN DU MUNDU 

BIDEZKOAGOA, SOLIDARIOAGOA 
ETA JASANGARRIAGOA ERAIKITZEA 

PERTSONA GUZTIENTZAT.

1.1	  
Zabalketaren «Zabaldu Mundura» 
hezkuntza-ildoa, 2007. urtea
Zabalketaren ustez, hezkuntzak, bere modalitate guztietan (formala, informala eta 
ez-formala), ahalbidetzen du mundu bidezkoagoa, solidarioagoa eta jasangarriagoa 
eraikitzea pertsona guztientzat, eta, beraz, hasiera-hasieratik, lan-ildo horretan aurrera 
egitea izan du ardatz, bai bere talde teknikoko pertsonekin, bai boluntarioekin.

Barneko lan-saioetako batean proposatu zen Bolivian, Perun eta Filipinetan aurrera 
eramaten ziren garapenerako lankidetza proiektuak hezkuntza-tresna interesgarriak 
izan zitezkeela ikasgeletan, curriculumeko eduki teknikoak indartzen eta zabaltzen 
lagun zezaketelako, baita gaitasunak eta balioak garatzen ere.

Horrela definitu zen “Zabaldu Mundura” hezkuntza-ildoa, eta Getxoko Lehen Hezkun
tzako ikastetxeetan aplikatu eta garatu zen, Getxoko Udaleko Lankidetza Arloaren 
laguntzari esker.

Lehen esperientzia horretarako, Zabalketa Nigerian egiten ari zen proiektua aukera-
tu genuen. Familiek ura errazago eskuratzeko eta ur horren kalitatea hobetzeko ari 
ginen lanean proiektu horren bidez. Horrela, zeharkako lana egin ahal izan genuen 
Lehen Hezkuntzako 5. mailako irakasgaietan, Nigerian urarekin zer gertatzen zen eza-
gutzeko, baina baita Euskadin eta Munduan ere.

Esperientzia oso positiboa izan zen, eta, uste genuen bezala, aukera asko eskaintzen  
zituen metodologia-mailan eta ikasketa teknikoei, IKTak (Informazioaren eta Komuni-
kazioaren Teknologiak) erabiltzeari eta gaitasunak eta balioak eskuratzeari dagokienez.

Beraz, Lehen Hezkuntzako 6. mailara, Bizkaiko beste udalerri batzuetara eta kulturar-
tekotasuna eta beste gai batzuetara ere zabaldu genuen.

1.2	 
GLEA programen eta Proiektuetan 
Oinarritutako Ikaskuntzaren (POI) 
deialdia, 2007. urtea
2007. urte horretan bertan, Eusko Jaurlaritzaren Garapenerako Lankidetzaren Euskal 
Agentziak (GLEA) proiektuak sortzeko eta garatzeko tresna berri bat aurkeztu zien 
Euskadiko GGKEei, “PROGRAMAK” izenekoa.

Ordura arte, proiektuak garapenerako lankidetzaren arlokoak izan zitezkeen eta  
Hegoaldeko1 herrialde batean eraman behar ziren aurrera, edo Gizarte Eraldaketarako 
Hezkuntzaren (GEH) arlokoak izan zitezkeen eta Euskadin egin. PROGRAMAK tresna 
berri horrekin, bi lan-ildo horiek bat egiten zuten, eta proiektu bera aldi berean gara 
zitekeen bai Hegoaldean bai Euskadin, helburuak eta emaitzak partekatuz.

PROGRAMAK tresnan oinarritutako lana oso motibagarria zen, 2 urtetik 3 urtera luza
tzen baitzuen proiektuen epea, baina aldi berean zorrotzagoa eta anbiziotsuagoa ere 
bazen, eragin esanguratsuak, neurgarriagoak eta jasangarriak lortu behar zirelako bai 
gizarte-mailan, bai ekonomia- eta ingurumen-mailetan.

Zabalketan 2007an erabaki genuen PROGRAMAK ekimen berri horren lehen deialdira 
aurkeztea, eta “Zabaldu Mundura” hezkuntza-ildoa sartu genuen Euskadin hezkun
tzaren alorrean lan egiteko. Onartutakoetako bat izan zen aurkeztu genuen propo-
samena.

1  Hegoaldeko herrialdea, garapen teknologiko eta industrial txikia duten herrialdeak.

Programekin egin beharreko lanaren konplexutasuna kontuan hartuta, Goi-mailako 
Hezkuntzaren (LH-Lanbide Heziketa eta Unibertsitatea) esparrua aukeratzea eraba-
ki genuen; izan ere, ikasgelako jarduerek pentsamendu abstraktu garatuagoa behar  
zuten, ikerketarako eta tresnak erabiltzeko gaitasun handiagoa izateaz gain.

Lehen programa horretarako, garai hartan Perun, Yauyos probintzian, Limako eskual-
dean garatzen ari ginen lankidetza-proiektu bat aukeratu genuen. Proiektu hartan 3 
osagai landu ziren: 

	z Ingurumena zaintzea, larreen eta basoen kudeaketa hobetuz eta mikroarroak 
babestuz.

	z Ekonomia sustatzea, alpaka-zuntzaren eta sendabelarren ekoizpena eta salmenta 
bultzatuz.

	z Gizarte-hobekuntza, gizarte-eragileen parte-hartzea bultzatuz, emakumeei arreta 
berezia eskainiz, landa-garapen komunaleko plan ekitatibo eta jasangarriak egin 
eta abian jartzeko.

Euskadin, Goi-mailako Lanbide Heziketako honako ziklo hauetan aplikatu zen lehen 
programa hori: “Ingurumen Osasuna”, “Administrazioa eta Finantzak” eta “Gizarteratzea”, 
Muskizko Somorrostro eta Erandioko Tartanga ikastetxeetan. Horietan 12 eskola-ordu 
inguru izan genituen lana taldeka egiteko eta sortutako proposamenak aurkezteko.

Ikasleekin lan egiteko, ikaskuntza aktiboaren metodologia erabili da, “Proiektuetan 
oinarritutako ikaskuntza” izenekoa. Metodologia horren bidez, ikasleak jasotzen ari 
diren prestakuntza teknikoarekin lotutako benetako arazo edo behar batetik abiatuta, 
eta talde txikietan lan eginez, proiektu bat aurkeztu behar da, identifikatutako behar 
horri irtenbide praktikoak, bideragarriak, bidezkoak eta jasangarriak emango dizkiona.

JA
TO

RR
IA

 E
TA

 G
A

RA
PE

N
A



11

PIrtenbide horietara iristeko, Zabalketak bere tokiko bazkideekin (kasu honetan  
Perukoak) egindako hezkuntza-materiala (koadernoak eta bideoak) jasoko dute ikas-
leek. Hezkuntza-material horren bidez, taldeka ikerketa-lan bat eginda eta proiektuan 
parte hartzen duten tokiko biztanleekin nahiz tokiko GKEarekin bideokonferentzia 
bidez konexioak eginda, errealitate berri ezezagun horren aurrean kokatuko dira ikas-
leak, eta, gainera, aukera izango dute zuzenean elkar ezagutzeko, hitz egiteko eta 
zalantzak argitzeko.

Ikasleek egindako proiektuak eta irtenbideak tokiko GKEko talde teknikoarekin par-
tekatzen dira gero, haiek sartu eta benetan aplikatzeko aukera baloratze aldera.

Hasiera horietan, irakasleen testigantza positiboak jaso genituen, honako hau esan 
baitziguten: 

“Metodologia berriak lantzeko aukera ematen digu”

“Eduki berriak sartzeko aukera egokia da”

Bestalde, ikasleek ere esan ziguten zer zekarkien:

“Pentsarazi egiten didate”

“Beste ikuspuntu batzuk ikusarazten dizkidate”

1.3	 
Garapenerako Lankidetza Proiektuak, 
ETHAZI erronka gisa, 2014. urtea
Hurrengo urteetan, jasotako emaitza positiboei eta irakasleen gogobetetzeari esker, 
hezkuntza-proposamena aplikatzen eta finkatzen jarraitu zen. Pixkanaka ikastetxe 
berriak sartu ziren: San Jose de Calansanz, Santurtzin; Egibide, Gasteizen, eta Inmaku-
lada Tolosan, besteak beste. Heziketa-ziklo berriak sartu ziren, hala nola “Ingurumen 
Hezkuntza eta Kontrola”, eta lankidetza-proiektu berriak sartu genituen; beraz, baita 
ikasgelarako kasu praktiko berriak ere, bai Peruko eremu berrietan, bai beste herrialde 
batzuetan kokatuak, esate baterako Bolivian eta Filipinetan. 

2014. urtean, gure hezkuntza-proposamenerako oso positiboa zen zerbait gertatu zen; 
izan ere, Eusko Jaurlaritzako Lanbide Heziketako Sailburuordetzak ETHAZI erronkak 
deituriko ikaskuntza-metodologia jarri zuen abian, TKNIKA zentroaren bidez.

ETHAZI erronka horiek ikasteko modu bat dira, eta “Proiektuetan oinarritutako ikas-
kuntzarekin” aplikatzen ari garen elementu asko partekatzen dituzte; adibidez,  
benetako arazoei irtenbideak bilatzen saiatzea, talde txikietan lan egitea, eta ikasleek 
landutako proposamenak defendatzea eta aurkeztea. 

Irakasleen eta Zabalketako talde teknikoaren lan koordinatuari esker, Zabalketaren 
proiektuak ETHAZI metodologiara egokitu ahal izan ziren, modu erraz eta naturalean, 
bai eta aplikatu ere, erronkak ebazteko 11 urratsei jarraituz.

Metodologia berri horrek ordu dedikazio handiagoa eskatzen du, eta, ondorioz, ikas-
leek 40-60 ordu dituzte batez beste.

2020-2021eko ikasturtean, guztira 261 ikaslek landu dituzte Zabalketaren Garapene-
rako Lankidetzako proiektuak: % 65 emakumeak, 3 probintzietako 10 ikastetxetakoak, 
12 ikasgelatan banatuta. Horietatik 5 euskaraz aritu dira, LHko 4 heziketa-ziklotakoak, 
eta unibertsitateko gradu batekoak.

1.4	 
 Zabalketaren Gizarte Ekintzako 
proiektuak, 2021. urtea 
2020-2021eko ikasturtean, irakasle batekin harremanetan jarri ondoren, aukera izan  
genuen Zabalketak hegoaldean garatzen dituen lankidetza-proiektuak hezkuntza-
tresna gisa sartzeko ikasgelan. Horiek ez ezik, gure ingurune hurbilenean egiten ditugun 
Gizarte Ekintzako proiektuak ere txertatu genituen, hala nola SolidaridUP proiektua.

SolidaridUP proiektuak bizikidetza, herritarren parte-hartzea eta erakundeen arteko 
aliantzak bultzatzen ditu egoera kalteberan dauden herritarren beharrei erantzuteko, 
kasu honetan Getxokoei, Leioakoei eta Sestaokoei.

Irakaslearen kontaktu horri esker, goi-mailako prestakuntza-ziklo berri bat sartu ahal 
izan dugu, “Animazio soziokulturala eta turistikoa”, bai eta beste bi ikastetxe ere: Iba-
rrekolanda, Bilbon, eta Saturnino de la Peña, Sestaon.

1.5	 
Zabalketaren Garapenerako Lankidetza 
Proiektuak unibertsitatean 
LHko ikastetxeetan ez ezik, Zabalketaren Garapenerako Lankidetza Proiektuak 
hezkuntza-tresna gisa aplikatzen ari dira euskal unibertsitateetan ere: Euskal Herriko 
Unibertsitatean UPV/EHU, eta Tecnun-Nafarroako Unibertsitatean, eta, zehazki, Irakas-
le eta Ingeniaritza graduetan.

Nabarmendu nahi dugu irakasle-ikasketen graduko ikasle batek ikasgelan irakasten 
eta aplikatzen dugun lankidetza-tresnetako bat aukeratu zuela bere Gradu Amaie-
rako Lanerako gai gisa: Arazoen Zuhaitza tresna.

Halaber, esan behar da, UPV/EHUko Gipuzkoako Ingeniaritza Eskolan egindako aplika-
zioak unibertsitate horren i3KD (Ikaskuntza, Ikerketa eta Iraunkortasuna) hezkun­
tza-proiektu berritzailearen kalifikazioa jaso duela, eta esperientzia gisa aurkeztu 
zela Valentziako Unibertsitate Politeknikoak antolatutako INRED 2021 Hezkuntza Be-
rriztatzeko eta Sarean Irakasteko Biltzarrean.  

Orain arte 2 fakultatek edo eskolak hartu dute parte, eta batez besteko dedikazioa 
10 eskola-ordu ingurukoa izan da.

JA
TO

RR
IA

 E
TA

 G
A

RA
PE

N
A



ARABA (3)
EGIBIDE. VITORIA-GASTEIZ.	
Titulazioa: Ingurumen Hezkuntza eta Kontrola / Gizarte 
Integrazioa.

FRANCISCO DE VITORIA. VITORIA-GASTEIZ.
Titulazioa: Gizarte Integrazioa.

UPV/EHU (GASTEIZKO CAMPUSA) VITORIA-GASTEIZ.
Titulazioa: Irakasle Ikasketen Fakultatea.

GIPUZKOA (6)
MARIAREN LAGUNDIA. BERGARA.
Titulazioa: Gizarte Integrazio.

INMAKULADA. TOLOSA.
Titulazioa: Gizarte Integrazio.

DON BOSCO. TOLOSA.
Titulazioa: Kimika Industriala.

TECNUN. DONOSTIA.
Titulazioa: Industria Teknologietako Ingeniaritza.

EASO POLITEKNIKOA. DONOSTIA.
Titulazioa: Ingurumen Hezkuntza eta Kontrola /  
Osasun Larrialdiak.

NAZARET. DONOSTIA.
Titulazioa: Gizarte Integrazioa.

BIZKAIA (7)
TARTANGA. ERANDIO.
Titulazioa: Gizarte Integrazioa / Ingurumen Osasuna / 
Administrazioa eta Finantzak.

SAN JOSÉ DE CALASANZ. SANTURTZI.
Titulazioa: Gizarte Integrazioa.

SOMORROSTRO. MUSKIZ.
Titulazioa: Ingurumen Hezkuntza eta Kontrola /  
Administrazioa eta Finantzak.

TXORIERRI. DERIO.
Titulazioa: EIngurumen Hezkuntza eta Kontrola.

CRUZ ROJA. BILBAO.
Titulazioa: Gizarte Integrazioa / Osasun Larrialdiak.

IBARREKOLANDA. BILBAO.
Titulazioa: Animazio Soziokulturala eta Turistikoa.

SATURNINO DE LA PEÑA. SESTAO.
Titulazioa: Animazio Soziokulturala eta Turistikoa.

ZABALKETAREN PROIEKTUAK APLIKATU DITUZTEN 
IKASTETXEAK, PROBINTZIAREN, UDALERRIAREN  
ETA TITULAZIOAREN ARABERA.

1.6	 
Pobreziaren aurkako borrokan 
Ingurumen Jasangarritasunaren 
Nazioarteko Sarea, 2017. urtea
Ikasgeletan lan egin zen lehen 8 urteetan, irakasleei eta ikasleei egindako ebaluazioe-
tan emaitza kualitatibo eta kuantitatibo positiboek jaso ziren, eta horrek balioztatu 
eta berretsi egin zuten E·3 Hezkuntza Estrategia aplikatzearen egokitasuna, bai LHn 
bai unibertsitatean.

Balorazio-datu horien artean, azpimarratzekoa da irakasleen % 100ek hurrengo ikas-
turteetan esperientziarekin jarraitzeko interesa erakutsi zuela, eta ikasleen % 90ek 
interesgarriagotzat jo zuen beren prestakuntza akademikoarekin lotutako benetako 
arazoak konponduz ikastea.

Testuinguru hain onuragarri horretan, Zabalketako hezkuntza-talde teknikoak egoki
tzat hartu zuen hezkuntza-esperientzia hori beste euskal GGKE batzuekin partekatzea, 
hezkuntza-lan hori ezagutu dezaten, eta, era berean, interesa izanez gero, laguntza 
teknikoa eta pertsonala ematea beren esperientzia eta Garapenerako Lankidetza 
Proiektuak beste ikastetxe batzuetara eta beste prestakuntza-arlo batzuetara hurbil
tzeko eta haietan txertatzeko.

Horren ondorioz, 2017an Pobreziaren aurkako Borrokan Ingurumen Jasangarritasuna-
ren aldeko Nazioarteko Sarea sortu zen, eta 5 urteko ibilbidearen ondoren, gaur egun 
11 GGKEk osatzen dute sarea: 8 euskal GGKE (Behar Bidasoa, Egoaizia, Etiopia Utopia, 
ICLI, Mundukide, Tau Fundazioa, Unesco Etxea, Zabalketa) eta Boliviako 2 GGKE (ICO, 
IPTK) eta PerukoE bat (CIPCA).

Sare horrek lortu du Garapenerako Lankidetza Proiektu berriak ikasgeletara eramatea, 
beste ikastetxe batzuetara iristea eta aplikatzen diren lekuetan titulazio akademikoak 
zabaltzea.

SAREAren lan horrek Bizkaiko eta Gipuzkoako Foru Aldundien laguntza izan du.

https://www.facebook.com/RedSostAmbientalGipuzkoa/
https://www.facebook.com/RedSostAmbientalGipuzkoa/


BIZKAIA
SAN JORGE. SANTURTZI.
Energia berriztagarriak. GGKE: EKI Fundazioa.

DEUSTUKO UNIBERTSITATEA. BILBO.
Industria Ingeniaritza. ICLI.

EUSKAL HERRIKO UNIBERTSITATEA UPV/EHU. LEIOA.
CGarapen Jasangarriaren eta Ingurumen Hezkuntzaren 
UNESCO katedra. GGKE: Zabalketa.

GIPUZKOA
ARIZMENDI. ARRASATE.
Osasun Larrialdiak. GGKE: Zabalketa.

BIDASOA. IRUN.
Sistema elektroteknikoak eta automatizatuak. ONGD: Etiopia Utopia.

DON BOSCO. TOLOSA.
Kimika Industriala GGKE: Egoaizia.

EASO. DONOSTIA. 
Ingurumen Hezkuntza eta Kontrola. GGKE: Tau Fundazioa.

MONDRAGON UNIBERTSITATEA. HERNANI.
Ekoteknologiak. GGKE: Mundukide.

MONDRAGON UNIBERTSITATEA. ARRASATE.
Ingeniaritza Elektronikoa GGKE: Mundukide.

MONDRAGON UNIBERTSITATEA. ARRASATE.
Giza Zientziak. GGKE: Unesco Etxea.

TECNUN. DONOSTIA.
Industria Teknologietako Ingeniaritza. GGKE: Zabalketa.

EUSKAL HERRIKO UNIBERTSITATEA EHU/UPV. DONOSTIA.
Ingeniaritza Zibila. GGKE: ICLI.

BIZKAIAN 22-23KO IKASTURTERAKO 
AURREIKUSITAKO APLIKAZIOAK ETA 
GIPUZKOAN ORAIN ARTE EGINDAKO 
APLIKAZIOAK. 

2.	 
ZABALKETAREN “E·3” 
HEZKUNTZA ESTRATEGIA 
IKASGELAN APLIKATZEKO 
PROZESUA

2.1	 
“E·3” HEZKUNTZA ESTRATEGIA
E·3 izenak laburbiltzen du, euskaraz eta 3 hitzetan, goi-mailako ikasketetako ikaslee-
kin Zabalketan egin nahi dugun hezkuntza-lanaren azken helburua: “Ekintzak Eral­
daketa Ekosozialerako”.

Hezkuntza-lan horrek ezagutza akademikoekin laguntzen du; gaitasunak eskuratzea 
indartzen du; balioak sustatzen ditu, eta ikuspegi berriak txertatzen ditu, herritar sen-
tiberak, kritikoak, aktiboak eta pertsona guztientzako mundu zuzen, solidario eta ja-
sangarri batekin konprometituak izateko.  

Dokumentu honen hasieran aurreratu dugun moduan, hezkuntza-estrategiaren oinarri 
diren 3 elementuak ere jasotzen ditu “E·3” izenak.

1.	 Zabalketaren Garapenerako Lankide
tzako eta Gizarte Ekintzako proiektuak.

2.	 Garapenerako lankidetzaren tresnak.

3.	 Gizarte Eraldaketarako Hezkuntzaren 
balioak, gaitasunak eta ikuspegiak.

E·3 estrategia hori ikasgelan lantzeko, ikasteko 2 metodologia aktibo aplikatu dira 
orain arte:

1.- PROIEKTUETAN OINARRITUTAKO IKASKUNTZA - POI

POI metodologian arazo, egoera edo behar bat planteatzen da, eta harekin loturik 
proiektu handi samar bat egiten da. 

Ikasleek ikaskuntza aktiboa izan behar dute, eta, beraz, hainbat lan egin behar dituzte: 
ikaskuntza-helburuak ondorioztatu, talde txikietan elkarlanean aritu, zer urrats egin 
behar diren eztabaidatu, proiektuaren garapena planifikatu, lantaldean erantzukizu-
nak ezarri, ezagutza berriak modu autonomoan ikasi eta aplikatu, aukeren bideraga-
rritasuna aztertu, lantaldearen funtzionamendua ebaluatu, etab.

Irakasgai bakar baten barruan plantea daitezke proiektuak, edo diziplina arteko proiek
tuak proposa daitezke: hainbat irakasgairen artean.

Irakasleek aldez aurretik aztertu behar dute aukeratutako proiektua, ikasleek beha-
rreko baliabide didaktikoak eta tresna teknikoak dituztela ziurtatzeko.

Irakasleek konbinatu egiten dituzte saio teorikoak, curriculumeko edukiekin aurrera 
egiteko, eta saio praktikoak; saio horietan ikasleek lantzen ari diren proiektuari aplika-
tuko diote ikasitakoa. Horrela, ikasten ari denaren benetako erabilgarritasuna egiazta-
tuko dute ikasleek.

Irakasleen eginkizuna, saio teorikoak emateaz gain, ikasleak orientatzea, laguntzea, 
animatzea, indartzea eta feedbacka ematea da proiektua behar bezala eraiki ahal 
izateko.

Ikaskuntza-prozesua amaitzeko, taldeek proiektuak aurkeztuko dituzte, eta plantea-
tutako irtenbideak egiaz praktikan jarri eta aplikatu egingo dira, bideragarriak eta 
posibleak badira. Horrez gain, egiazko azken aplikazio hori ebaluatuko da.

2.- ETHAZI ERRONKAK

ETHAZI eredua Eusko Jaurlaritzako Hezkuntza Saileko Lanbide Heziketako Sail-
buruordetzak eta TKNIKAk (Eusko Jaurlaritzaren LHren Berrikuntza eta Ikerketa Apli-
katuko Zentroa) bultzatutako ikaskuntza-eredua da. Esperientzia pilotu gisa garatu 
zen 2013/2014 ikasturtean Euskadiko lanbide-heziketako 5 ikastetxe publiko zein itun-
dutan, eta 5 heziketa-ziklotako 100 ikaslek eta 25 irakaslek hartu zuten parte.

Gaur egun, eredu hori zabaltzen eta ezartzen ari da Euskadiko LHko ikastetxeek,  
publikoek zein itunduek, ikaskuntza-testuinguru berri horretan lan egin dezaten: 
ETHAZI - errendimendu handiko zikloak.

Sartu dugun estekan eskura daiteke erronketan oinarritutako elkarlaneko ikaskuntza-
eredu horri buruzko informazio eta dokumentazio gehiago.

Aurreko puntu batean esan bezala, metodologia horretara egokitu dira Zabalketaren 
proiektuak, eta dagoeneko hainbat urte daramatzagu LHko zenbait ikastetxetan eta 
titulaziotan proiektuak aplikatzen, ETHAZI eredu horretan proposatzen diren urratsei 
jarraituz.

TKNIKA berrikuntza-zentroak ezagutzen du Zabalketak bere proiektuekin LHko ikas-
tetxeetan egiten duen lana, eta haren aldetik zorionak eta babesa jaso ditugu egiten 
ari garen lanagatik.

https://ethazi.tknika.eus/eu/erronkekin-lanean/
https://tknika.eus/eu/

2.2	 
E·3 HEZKUNTZA ESTRATEGIA 
IKASGELAN APLIKATZEA
Lehen azaldu dugun bezala, 14 urte hauetan zehar, hezkuntza-lana pixkanaka eta 
mailaka inplementatu da ikasgeletan, gauden ikastetxeei, hezkuntza-lan hori aplika
tzen dugun titulazioei, egiten ditugun jarduerei eta ditugun eskola-orduei dagokienez. 
Arian-arian gure lana gehitzen eta zabaltzen joatea erabaki dugu beti, emaitza positi-
boak lortuz eta ikastetxeekin bat etorriz eta elkar ulertuz.

Beste horrenbeste esan daiteke ikasgelako lanari dagokionez: aldaketak eta doikun
tzak pixkanaka eta poliki-poliki egiten dira irakaskuntza-ikaskuntza prozesuan, lehen 
urratsak finkatu ahala, eta konfiantzaz eta segurtasunez lan egiten da. Beste urrats 
batzuk ere egin ditzakegu, baita diziplinarteko lana egin ere beste irakasgai batzuekin 
eta/edo beste titulazio batzuekin.

Hasieratik oso kontuan izan dugu egokiena dela ikastetxe bakoitzaren errealitateari, 
premiei, interesei eta prestasunari erantzutea eta haietara egokitzea. Horregatik, 
“Malgutasunaren Printzipioa” da erabili dugun eta erabiltzen jarraitzen dugun fun
tsezko printzipioa: garrantzitsua da hezkuntza-proposamena ikastetxe bakoitzaren 
eta irakasleen egoerari eta une partikularrari egokitzea eta horri erantzutea. Hezkun
tza-prozesu hau guztiz irekia eta dinamikoa da, eta, hortaz, berariazkoa eta berezia 
ikastetxe bakoitzerako.

Ikasgelako lanari ekin aurretik, Zabalketak eta irakasleek elkarrekin identifikatzen 
dute zein den ikasleek lortu behar dituzten ikaskuntza-emaitzekin hobekien lotzen 
den proiektua, hau da, “Proiektua-ikaskuntza loturaren printzipioa”.

Adibidez, “Ingurumen Hezkuntza eta Kontrola” titulazioko ikasleekin Boliviako ur-isu-
rialdeen kutsaduraren arazoa lantzen dugu; “Gizarte Integrazioko” ikasleekin Peruko 
landa-eremuetan gazteek bigarren hezkuntzako ikasketak amaitzeko dauden zail-
tasunak lantzen ditugu, eta “Animazio Soziokultural eta Turistikoko” ikasleekin, berriz, 
herritarrek udal-mailan parte har dezaten bultzatzen dugu.

Oso garrantzitsua da lotura horrekin asmatzea, proiektuekiko lanak eduki akademi-
koak indartzen lagundu behar baitu lehenik. Gure azterketatik, lotura horietan zen-
tratu izanak eragin du hezkuntza-ekimen honek 14 urtez etengabe funtzionatzea, eta 
urtero ikastetxe eta prestakuntza-arlo berriak gehitzea.

LHko eta Unibertsitateko hainbat prestakuntza-arlo barne hartzeko aukera izan dugu, 
inplementatzen ditugun proiektuek ikuspegi integrala dutelako eta gizarte-, inguru-
men- ekoizpen- eta ekonomia-arloetan eragiten dutelako.

Ikasgelan E·3 Estrategia aplikatzeko PROZESUAK hurrengo urrats hauek hartzen ditu 
barne, bai POI metodologia aplikatzen bada, bai ETHAZI erronkak aplikatzen badira:

E·3 HEZKUNTZA  
ESTRATEGIA

01.

02.

03.

04.

05.

06.

07.

08.

Garapenerako lankidetzara eta euskal GGKEek egiten 
duten lanera hurbiltzea.

Proiektu baten bizi-zikloa: proiektu baten etapak edo 
faseak ezagutzea.

Benetako egoera batean, konpondu beharreko arazoa 
identifikatzea eta erronka bihurtzea.

Informazioa bilatu, antolatu eta aztertzea, konpondu 
beharreko arazoa edo beharra ulertzeko.

Erronka konpontzeko aukera posibleak sortzea eta 
horietako bat hautatzea.

Proiektuaren diseinua eta jarduera baten garapen 
praktikoa.

Euskadiko landa-itsasertzaren ingurunera hurbiltzea.

Ikasleek proposatutako proiektuak eta ekintzak 
aurkeztea eta zabaltzea.

11. URRATSA. 
GARAPENERAKO LANKIDETZARA ETA EUSKAL GGKEEK 
EGITEN DUTEN LANERA HURBILTZEA.

Lehenengo urrats honetan, Euskadiko Garapenerako Nazioarteko Lankidetzaren eta 
GGKEen sektorera hurbildu nahi dugu: lan-arloak, horiek osatzen dituzten pertsonen 
profila, erakunde publikoen parte-hartzea, boluntarioen garrantzia eta lan egiten du-
gun herrialdeak eta sektoreak, besteak beste.

90eko hamarkadan erakunde publikoen aurrekontuen % 0,7 Garapenerako Lankide
tzara mugitzeak eta aldarrikatzeak ekarri zuen inflexio-puntua azaltzen da. Aldarri-
kapen horrek herritarrak esnatzea eragin zuen, munduan pobrezia eta desberdinta-
sunak desagerraraztearen alde.

Garrantzitsua da, halaber, lanaren bilakaera eta lan hori nazioarteko lankidetza bihur
tzea: ikuspegi asistentzialista alde batera utzita, zeinetan biztanleria hartzaile pasibo
tzat hartzen baitzen, gaitasunen garapena eta Giza Eskubideen betetzea sustatzeko, 
eta biztanleria onuraduna izanik prozesu osoaren eta lorpenen benetako protagonista 
eta egilea.

Bestalde, Garapen Iraunkorrerako Helburuak eta 2030 Agenda aurkezten eta azter
tzen ditugu, herrialde guztiek aurrean dituzten erronka globalez jabetzeko, horiek 
lortzeko gizarte osoaren parte-hartzeak eta aliantzek duten garrantzia azpimarratuz.

Ikastetxeetan egiten den lan hori aukera ona da, era berean, Gizarte Eraldaketarako 
Hezkuntzaren (GEH) ikuspegiak, balioak eta gaitasunak hurbiltzeko eta txertatzeko, 
ikastetxeek interes eta sintonia handiz hartzen baitituzte, eta, hartara, hezkuntza inte-
grala batera eraikitzen baita.

Euskadiko GGKEen koordinakundearen web orriaren azala.

Modu berean, aukera aprobetxatzen dugu Euskadiko GGKEen Koordinakundea eza-
gutarazteko eta haren webgunearen bidez (https://www.ongdeuskadi.org/es/) erakus-
teko GGKEok zer hezkuntza-baliabide eta baliabide-material eskaintzen ditugun 
modu irekian eta doan (https://recursoseducativos.ongdeuskadi.org), bai eta buletin 
elektronikoa ere, ikastaroei, bekei, lan-eskaintzei, boluntariotzari eta bestelako gaiei 
buruzko informazioa jasotzeko.

https://www.ongdeuskadi.org/eu/
https://recursoseducativos.ongdeuskadi.org

22. URRATSA. 
PROIEKTU BATEN BIZI-ZIKLOA: PROIEKTU BATEN ETAPAK EDO 
FASEAK EZAGUTZEA

Interesgarria iruditzen zaigu proiektu batek, hasten denetik amaitu arte, dituen faseen 
ikuspegi orokorra eta osoa izatea ikusleek, eta taldeka egindako lanaren bidez bera-
riaz garatuko dituzten etapak identifikatzea.

Irudia: https://www.iphdcinternational.org/

33. URRATSA. 
BENETAKO EGOERA BATEAN, KONPONDU BEHARREKO 
ARAZOA IDENTIFIKATZEA ETA ERRONKA BIHURTZEA.

Hezkuntza-lana LHko zer heziketa-ziklotan eta unibertsitateko zer gradutan edo 
masterretan egingo den kontuan hartuta, Zabalketak bere proiektuen artean auke-
raketa egin eta ikasleek eskuratu beharreko curriculum-edukiekin, gaitasunekin eta 
ikaskuntza-edukiekin lotura handiena duen proiektua hautatzen du.

Zabalketaren proiektuak integralak badira ere, eta gizartearekin, ekoizpenarekin eta 
ingurumenarekin lotutako alderdiak hobetzen laguntzen badute ere, hiru osagai ho-
rietako bakoitzaren pisu espezifikoa aldatu egiten da proiektu batetik bestera. Beraz, 
esan bezala, interesgarria eta egokia da irakasleekin batera aukeratzea ikasketa-es-
parru bakoitzeko curriculum-edukiekin lotura handiena duena.

Lotura hori zenbat eta handiagoa izan, orduan eta handiagoa izango da ikasleen ikas-
kuntza, aplikagarritasun eta baliagarritasun handiagoa ikusiko dio ikasten ari denari,  
curriculumean hobeto txertatuko da, eta irakasleek hurrengo ikasturteetan aplikatzeko 
interesa ere bultzatuko du.

Proiektu beraren barruan, hainbat arazo ager daitezke azterketa-eremu bati lotuta;  
esate baterako, ingurumenarekin lotutako hainbat arazo ager daitezke: ibaien kutsa-
dura, basogabetzea, ongarri kimikoen erabilera, gobernu-taldeek ingurumenari buruz 
duten prestakuntza eskasa, etab.

Egoera horren aurrean, aukera hauetako bat hauta daiteke:

	z Aukera bat da talde guztiek arazo bera lantzea.

	z Eta bestea izango litzateke talde bakoitzak aukeratu ahal izatea zein arazori bi-
latu behar dion irtenbidea, baldin eta arazo hori, esan dugun bezala, ikasten ari 
den prestakuntza akademikoarekin lotuta badago, ikasten eta garatzen ari den 
ezagutzak, gaitasunak eta balioak aplikatu ahal izan ditzan.

Bi aukerek dute alde positiboa:

	z Lehenengo aukerak bide ematen du problematika beraren aurrean lan egiteko 
hainbat estrategia ezagutzeko.

	z Bigarren aukerak gehien interesatzen zaion eta motibatzen duen arazoa aukera
tzeko aukera ematen dio taldeari.

44. URRATSA. 
INFORMAZIOA BILATU, ANTOLATU ETA AZTERTZEA, 
KONPONDU BEHARREKO ARAZOA EDO BEHARRA 
ULERTZEKO.

Puntu honetan, garapenerako lankidetzaren hainbat tresna sartzen dira, hala nola: 
Arazoen Zuhaitza, Helburuen Zuhaitza, Genero Arriskuaren Matrizea, Ingurumen Arris-
kuaren Matrizea, etab.

Urrats honetan sartzen, azaltzen eta lantzen dira, halaber, Gizarte Eraldaketarako 
Hezkuntzaren ikuspegi edo begirada desberdinak: Giza Eskubideak, Generoa, Inguru-
men Jasangarritasuna, Tokikoa-Globala eta Parte-hartzea, bai eta Garapen Iraunko-
rrerako Helburuak (GIH) eta 2030 Agenda, hori guztia kontuan hartu eta erronkari 
proposatutako irtenbidean txerta dadin.

Zehazki, Arazoen Zuhaitza eta Helburuen Zuhaitza tresnek aukera ematen digute, in-
formazioa ondo antolatuta, errealitatearen konplexutasuna hobeto ulertzeko eta esku 
hartzen ari diren alderdi sozialak, ekonomikoak eta ingurumenekoak ikusarazteko.  
Horrek bide emango digu “Arazoaren kausak eta ondorioak biltzen dituen mapa” erai-
kitzeko, bai eta “Arazoaren irtenbideak eta estrategiak jasotzen dituen mapa” eraikit-
zeko ere.

Lehenik eta behin, Arazoen Zuhaitza egiten da taldeka. Interesgarria da talde batzuek 
prestatu duten Arazoen Zuhaitza azaldu ahal izatea. Hala, ikasgelan gogoeta eginez, 
zenbait egokitzapen egin, eta talde guztientzat balioko duten zenbait azalpen eman 
daitezke. Ondoren, prozesu bera jarraituko da Helburuen Zuhaitzarekin: talde txikietan 
egin eta ikasgelan azaldu eta aztertu.

55. URRATSA 
ERRONKA KONPONTZEKO AUKERA POSIBLEAK SORTZEA ETA 
HORIETAKO BAT HAUTATZEA

Puntu honetan, estrategia eta irtenbide-aukera desberdinei buruz hausnartu behar du 
talde bakoitzak, proiektuaren tokiko inguruabarrei buruzko irizpideak kontuan hartu-
ta, hala nola, gizarte-bideragarritasuna, ingurumen-jasangarritasuna, pertsonen mugi-
kortasuna, denbora izatea, besteak beste, bai eta ikasleen ezagutzei eta gaitasunei 
buruzko irizpideak ere. 

Horretarako, Zabalketatik elkarrizketa eta feedback gune bat prestatuko dugu talde 
bakoitzarentzat.

Une horretan, interesgarria da talde bakoitzari denbora ematea beren proiekturako 
aukeratu duten alternatiba eta estrategia azaldu dezaten, labur eta eskematikoki. 

Taldeen arteko lankidetza ere bultzatu eta sustatu dezakegu, beste ekarpen eta 
orientazio batzuk entzun eta gehitu ahal izateko. Horrela, lankidetza eta elkarrekiko 
laguntza bultzatuko da, taldeen arteko lehiakortasunaren aurrean, eta, hala, batasuna 
sustatu eta bizi ahal izango da ikasgelan. Irizpidea beti da partekatzea, elkar aberas-
tea, ikastea eta elkarlanean eraikitzea.

66. URRATSA. 
PROIEKTUAREN DISEINUA ETA JARDUERA BATEN GARAPEN 
PRAKTIKOA

Dagoen denboraren arabera, proiektuaren diseinua zabalagoa edo sakonagoa izango 
da. Nolanahi ere, beharrezkotzat jotzen dugu honako atal hauek lantzea:

	z Helburu Espezifikoa (LHn bat dator Helburu Orokorrarekin)

	z Proiektuan parte hartuko duen biztanleria

	z Emaitzak (LHn bat datoz Helburu Espezifikoekin)

	z Jarduerak

	z Kronograma

	z Proiektuak Garapen Iraunkorrerako Heburuei (GIH) egiten dien ekarpena.

Proiektua prestatzen ari garen bitartean, online topaketa antolatuko da ikasleen eta 
proiektua garatzen ari garen tokiko bazkidearen artean. Topaketa horrek aukera ema-
ten du zalantzak argitzeko, informazioa zabaltzeko eta ikasleei motibazio- eta ilu-
sio-puntu bat gehiago emateko; izan ere, irakasleek dioten bezala, “gauza serioa dela 
eta benetakoa dela” ohartzen dira.

Hezkuntza-lanaren puntu horretan Hegoalde Globaleko elkarteak ere sartzen ditugu: 
beste leku eta herrialde batzuetatik datozen pertsonen erakundeak, Euskadin kultu-
ra-, kirol-, hezkuntza-, gastronomia-lana eta abar egiten dituztenak.

2015. urteaz geroztik, ikasleek sortu duten proiektuan proposatutako jardueretakoren 
bat aurrera eraman dezaten bultzatzen ari gara, bai Euskadin bertan, bai Zabalketaren 
lankidetza proiektuak dauden herrialdeetako batean.

Ikasleek euren buruak aldaketaren eragile gisa senti ditzaten lagundu nahi dugu, 
baita egiaz bizi dezatela errealitatea hobetzeko eta eraldatzeko proposamenak era
tzeko eta garatzeko gauza direla.

Hona hemen jarduera horien adibide batzuk:

	z Gasteizen Klima Aldaketaren aurka mobilizatzea. Gasteizko Egibide ikastetxeko 
ikasleek egindako jarduera.

	z Lehen Hezkuntzarako “Tiritikin” lehen sorospenen ipuina egitea euskaraz eta inge-
lesez. Donostiako Easo Politeknikoko ikasleek egindako jarduera.

	z Nesken hezkuntzarako eskubidearen aldeko podcast-a egitea. Bilboko Inmakula-
da ikastetxeko ikasleek egindako jarduera.

77. URRATSA. 
EUSKADIKO LANDA-ITSASERTZAREN INGURUNERA 
HURBILTZEA

Kontuan hartuta Zabalketak Hegoaldean aurrera eramaten dituen Garapenerako Lan-
kidetza Proiektuak landa-eremuan eta nekazari-familiekin eta -komunitateekin egiten 
direla, garrantzitsutzat jo dugu Euskadiko ikasleek gure landako eta itsasertzeko ere-
mua ezagutzea, bai eta errealitate espezifiko hori ulertzea gure ingurune hurbilenean 
ere.

Gure landa-itsasertzarekiko benetako eta aurrez aurreko topaketa hori Eusko Jaur-
laritzaren Hazi Fundazioarekin (web esteka) lankidetzan aritzeari esker egin daiteke, 
Nirea programako “Kalitatea Topera” ekimenaren bidez (Nirea web orria).

Hazi Fundazioarekin egindako aliantza eta lankidetza garrantzitsu horri esker, esate 
baterako, kontrastatu eta ezagutu ahal izan dugu Peruko eta Euskadiko landa-ere-
muko emakumeen errealitatea nolakoa den, edo Boliviako eta Euskadiko nekaza-
ritza-lurren kudeaketa nolakoa den. Hau da, aukera eman landako eta itsasertzeko 
ingurunearekin lotutako hainbat gairi tokiko begirada eta begirada globala egiteko.

888. URRATSA. 
IKASLEEK PROPOSATUTAKO PROIEKTUAK ETA EKINTZAK 
AURKEZTEA ETA ZABALTZEA

Ikasgelako lana bukatzeko, talde bakoitzak bere proposamena aurkeztu eta defenda-
tuko du 15-20 minututan. Irakasleen eta ikasleen aurrean azalduko du.

Ebaluazio batzuetan jaso ditugun erantzunetan, gazteek nabarmendu dutenez, hain 
zuzen ere, prozesu osoan gehien gustatu zaien eta ekarpen handiena egin dien jar-
dueretako bat izan da beste taldeek aurkeztutako proiektuak entzutea eta haietatik 
ikastea.

Ikasleek ikasgeletan egindako lan hori ikastetxeen webgunearen, sare sozialen eta 
komunikabideen bidez zabaltzen da, eta Zabalketak ere bultzada ematen die beren 
kanalen bidez:

Webgune: “Gazteek mundu hobea sortzen dute” 

Facebook: “Yo creo un mundo más sostenible” 

Instagram

Irakasleen eta ikasleen lanari protagonismoa emateko eta ikusarazteko ildo horri  
jarraiki, 2021eko abenduan topaketa bat antolatu zen Donostiako EASO Politeknikoa 
ikastetxearekin batera, haren ekitaldi-aretoan, eta 3 probintzietako 11 ikastetxek hartu 
zuten parte.

“Garapenerako Lankidetza Proiektuak goi-mailako hezkuntzako tresna gisa” deitutako 
ikaskuntza-jardunaldi horretan, Ikastetxeen eta GGKEen arteko aliantza horren ekar-
pen positiboak azpimarratu zituzten irakasleek, eta ikasleek liluratuta utzi gintuzten 
aurkeztu zizkiguten jarduera praktikoen kalitatearekin eta duten zintzotasunarekin, 
egindako ahalegina eta jarritako gogoa eta ilusioa helarazi zizkigutenean.

3.	 
HEZKUNTZA 
PROPOSAMENAK ZEIN 
GJHri LAGUNTZEN DIEN

GJH horren xedea da “Guztiontzako kalitatezko hezkuntza inklusiboa nahiz  
bidezkoa bermatzea eta etengabeko ikaskuntzarako aukerak bultzatzea”.

Gure egiten ditugu 4. GJH horretan jaso diren hitzak:

“Oso garrantzitsua da ahaleginak areagotzea hezkuntzak 
honako alderdi hauetan betetzen duen funtzioa indartzeko: giza 

eskubideak erabat gauzatzeko, bakea lortzeko, tokiko eta munduko 
herritarrek arduraz jokatzeko, genero-berdintasunerako, garapen 
jasangarria eta osasuna bultzatzeko. Hezkuntza horren edukiek 
egokiak izan behar dute eta ikaskuntzaren alderdi kognitiboak 
nahiz ez-kognitiboak kontuan hartu. Pertsona guztiek bizitza 
emankorra bizitzeko, erabaki oinarrituak hartzeko eta zeregin 
aktiboa izateko behar dituzten ezagutzak, gaitasunak, balioak 

eta jarrerak (bai tokiko esparruan bai maila globalean planetako 
arazoei aurre egiteko eta haiek konpontzeko orduan), lor daitezke 

garapen jasangarrirako hezkuntzaren eta herritartasun globalerako 
hezkuntzaren bidez (bakerako eta giza eskubideetarako hezkuntza 
barne), kulturarteko hezkuntzaren eta nazioarteko ulermenerako 

hezkuntzaren bidez.

Hauxe da helburu horren jomugetako bat: “Arlo publikoan, publiko-pribatuan 
eta gizarte zibilean aliantza eraginkorrak sor daitezela sustatzea”.

E·3 Estrategiak lortzen du honako sektore hauen lan koordinatua lotu, proie-
ktatu eta bultzatzea: hezkuntza arautua, garapenerako lankidetza, hirugarren 
sektorea, administrazio publikoak, ekarpen garrantzitsuak batuz eta gehituz.

Lankidetza-aliantza horiek eremu eta ekimen berriak sortzen dituzte, eta, 
azkenean, mundu bidezkoagoa, solidarioagoa eta jasangarriagoa egiten  
laguntzen dute.

Hezkuntza-lan honetan parte hartzen duten erakundeak:

	z LHko eta Unibertsitateko ikastetxeak.

	z Euskadiko eta Hegoaldeko GGKEak.

	z Hirugarren sektorea: Euskadiko eta Hego Globaleko elkarteak eta erakun-
deak (Euskadiko erakundeak, pertsona migratuek osatutakoak).

	z Getxoko, Leioako eta Sestaoko dendak eta zerbitzuak.

	z Erakunde publikoak: Eusko Jaurlaritza, Hazi Fundazioa, Bizkaiko Foru  
Aldundia, Gipuzkoako Foru Aldundia, Getxoko, Leioako eta Sestaoko Udalak. 

4. GIH 
Kalitatezko  
hezkuntza

17. GIH 
Helburuak lortzeko 
aliantzak

UPV/EHU Euskal Herriko Unibertsitateak beste GJH bat sartu du bere “Gara-
pen jasangarrirako 2030EHUagendan”, euskararen eta euskal kulturaren gara
pena funtsezkotzat jotzen baitu.

Parametro horren helburua, beraz, hizkuntza- eta kultura-aniztasunaren eta 
tokiko hizkuntza minoritarioen erabilera babestea da.

Zabalketak ere sartu du bere lanean 18. GJH hori, kontuan hartuta, alde ba-
tetik, euskararen erabilera ikasgeletan eta bere hezkuntza-materiala egitean, 
bai eta proiektuak dauden Hegoaldeko herrialdeetako tokiko hizkuntzak 
sustatu eta bultzatzea ere. Hala, orain arte Kitxua (Peru) eta Visaya (Filipinak) 
hizkuntzetan egin ditugu hezkuntza-materialak.

18. GIH 
Hizkuntza- eta  
kultura-aniztasuna

Iturriak:

	z ODS: https://www.agenda2030.gob.es/objetivos/home.htm

	z EHUagenda: https://www.ehu.eus/documents/4736101/11938005/EHUAgen-
da-2030-ES.pdf/d5090a44-9ffc-14de-284a-2956614bd442?t=1558538097000 

4.	 
IKASKUNTZAK  
eta ONDORIOAK

Garapenerako lankidetzaren tresnak oso interesgarriak dira irakas-
leentzat, zeharkako gaitasunak garatzen laguntzen baitute, hala 
nola talde-lana, pentsamendu kritikoa, erabakiak hartzea, ahozko 
komunikazioa, autonomia eta abar.

Informazioaren eta Komunikazioaren Teknologien (IKT) balioa beste 
errealitate batzuk ezagutzeko, pertsonekin konektatzeko, curricu-
lumeko edukiak aberasteko, munduari buruz dugun begirada zabal
tzeko, aliantzak sortzeko, jakintzak partekatzeko eta abarrerako.

Ikastetxeekin partekatzen dugu herritar sentiberak, kritikoak,  
aktiboak eta pertsona guztientzako mundu zuzen, solidario eta ja-
sangarri batekin konprometituak izateko lan egiteko ikuspegia.

Oso positiboa da GGKEen eta ikastetxeen arteko aliantza, kalita-
tezko hezkuntzaren alde egiteko eta ikasleei garapen pertsonal eta 
profesionaleko sektore bat hurbiltzeko, hots, garapenerako lanki-
detza.

Ikastetxeetako irakasleek eta zuzendaritza-taldeek oso harrera ona 
eta irekia izan dute lankidetzan aritzeko, hezkuntza aberasteko, eta 
elkartasuna, konpromisoa, proaktibitatea, parte-hartzea eta antzeko 
balioak bultzatzeko.

Mundu interkonektatu eta interdependentean bizi garenez, interes-
garria da ikasgeletan hainbat begirada eta ikuspegi zabaltzea eta 
aintzat hartzea, hala nola Tokiko ikuspegia eta ikuspegi Globala.

Aukera asko daude ikastetxeen eta GGKEen artean lankidetza erai-
kitzen eta zabaltzen jarraitzeko; asko dugu elkarrekin partekatzeko 
eta eraikitzeko.



ESKER ONAK
	z Zabalketako boluntarioen eta teknikarien taldeari, lan oro talde-lana baita beti, eta diziplina 

anitzekoa gainera.

	z Hegoaldeko tokiko erakunde bazkideei eta landa-komunitateetako emakume, gizon eta gaz-
teei, hezkuntza-lanak aurpegiak, izenak eta bizitzak izatea ahalbidetzen baitute.

	z Ikastetxeetako irakasleei, gure lanean eta gure hezkuntza-proposamen eta -metodologietan 
konfiantza izateagatik, eta haiek hobetzeko ideia berriak emateagatik.

	z Ikasgelako saioetan eta hezkuntza-materialak egiten parte hartu duten Euskadiko elkarteei.

	z Beren zerbitzuekin ideiak errealitate bihurtu dituzten enpresa laguntzaileei: inprimatzea, diseinu 
grafikoa, ikus-entzunezko grabazioa eta edizioa, hizkuntzetara itzultzea, etab.

	z HAZI Fundazioari, Euskadiko landa-ingurunea eta itsasertza gure hezkuntza-lanean sartzeko 
aukera emateagatik, ikasleak lehen sektoretik bizi diren familiekin zuzenean eta aurrez aurre 
konektatuz.

	z TKNIKAri, egiten ari garen hezkuntza-lana positiboki baloratu duelako, eta ikastetxe eta hezike-
ta-ziklo gehiagotara iristeko adorea eman digulako.

	z Garapenerako Lankidetzaren Euskal Agentziari, urte hauetan zehar gure hezkuntza-lanari eman-
dako laguntzagatik, haren bilakaera ahalbidetuz eta ikastetxeetara eta titulazioetara zabaltzeko 
aukera emanez.



Ingurumen erronkak LHko ikastetxeetan gizartea eraldatzeko estrategia 
gisa proiektuaren esparruan egindako sistematizazio-dokumentua, Eusko 
Jaurlaritzaren Garapenerako Lankidetzaren Euskal Agentziaren laguntzarekin.

Egilea: 	 Asociación Zabalketa de Cooperación y Desarrollo  
Andrés Larrazabal 3, 2. ezkerra – 48930 Getxo 
www.zabalketa.org

Data: 2022ko ekaina

Argazkiak eta irudiak: Zabalketa eta ikastetxeak

http://www.zabalketa.org

